Fundur stýrihóps Yndisgróðurs

Keldnaholti, 24. Febrúar 2010
Mætt: Aðalsteinn, Áslaug, Guðmundur, Halldór, Hjörtur, Samson og Ólafur.
Áslaug setur fundinn og býður fólk velkomið.
Samson kynnti lítillega myndasýningu sem gerð var fyrir fund á vegum norðurslóðaáætlunar sem haldin var í Ráðhúsi Reykjavíkur um miðjan nóvember 2009.

1. Klónasöfn
Rætt var um ný klónasöfn sem áætlað er að gera í Kópavogi, Hvanneyri og Ísafirði. Voru menn sammála um að þetta væru allt gagnleg söfn.

Einnig var rætt um erfiðleika með að fá samstarfsaðila við að koma upp safni í Eyjafirði. Samson sagði frá að neitun hefði komið frá Akureyrarbæ og ekki virtust líkur á að koma upp safni í Eyjafjarðarsveit eins og vonir stóðu til. Fundarmenn lögðu áherslu á að reyna þyrfti betur að koma upp safni fyrir norðan og líta þá jafnvel víðar eins og til skógræktarinnar á Vöglum. Samþykkt að reyna frekar með það að markmiði að koma upp safni á næsta ári.
Vinna við eldri söfn heldur áfram og verður væntanlega mest í Sandgerði, og á Reykjum.
Guðmundur fór fram á það fyrir hönd Félags garðplöntuframleiðenda að fá sundurliðaðan lista yfir hvaðan plöntur hafa komið. Þeim þykir mikilvægt að kostnaður vegna plantna dreifist á sem flesta, ekki mest á einn aðila t.d. Nátthaga. Þeir muni finna út úr því í samráði við YG hvernig best sé að jafna muninn.
Rætt var um merkingar og að mikilvægt væri að koma slíku upp. Samson var með tillögu um að gera bæklinga og skilti og var tekið vel í það en bent á að skilti væru jafnframt mikilvæg. YG þarf að skoða nánar.

2. Þátttaka Yndisgróðurs á vegum Norðurslóðaáætlunar í verkefninu ‘New Plants for the Northern Periphery Market’ NPNP. Samson sagði frá að skila þurfi skýrslu á þriggja mánaða fresti, næst í lok mars.
Áhersla sem NPNP leggur á kynningu eru menn sammála um að sé gott og var lögð áhersla á að styrkja tengslin og kynningu á verkefninu, sérstaklega við Félag garðplöntuframleiðenda (FG). Samþykkt var að YG kæmi með kynningu á aðalfund FG 22. mars þar sem sérstaklega væri rætt um hvaða plöntur séu væntanlegar á heimasíðu YG og haft sé samráð um það.
Samþykkt var að gera kynningaráætlun YG. m.a. er talað um kynningu á núverandi söfnum, t.d. opinn dagur sem væri auglýstur og gæti haft mikið kynningargildi.
3. Halldór og Samson ræddu um hugmynd um að gera samantekt á helstu alaskaasparklónum sem m.a. myndi birtast sem grein í Skógræktarritinu næsta vor. Talið var að þetta gæti verið töluvert umfangsmikið verk og að of skammur tími væri til stefnu, lagði Aðalsteinn m.a. til að vorinu og sumrinu yrði varið til að afla frekari upplýsinga og bíða með greinaskrif. Samþykkt var að stefna frekar á birtingu á næsta ári.
4. Ráðstefna til heiðurs ÓVH og 25 ára söfnunarferðarafmæli til Alaska 1985 Menn voru nokkuð sammála um að halda slíka ráðstefnu en að sú vinna mætti ekki vera íþyngjandi fyrir YG, sagt var frá mögulegu samstarfi við Grasagarð Reykjavíkur þar sem starfsmaður þeirra myndi sjá um skipulag og utanumhald. Tímasetning ráðstefnunnar var rædd og samþykkt að óheppilegt væri fyrir m.a. fyrir Ólaf sem einn af lykilmönnum í umfjöllunarefni ráðstefnunnar að hún yrði í ágúst, heppilegra væri að hún yrði t.d. í október. Samson mun vinna í þessu máli áfram.
5. Umræða um stöðu og framtíð verkefnisins.
Fyrirspurn kom frá FG um hvernig reksturinn væri í verkefninu með tilliti til launakostnaðar.

Áslaug sagði frá fjármálum YG og skýrði m.a. út kostnað LbhÍ sem er töluverður hvað varðar laun og tengd gjöld.

